
যদিওবা যৌবনত প্ৰাণৰ স্পন্দন শুনি

 পূজিব খুজিছো আজি প্ৰাণ উদিয়াই

ভয় হয়, কিজানিবা পূজোঁতে পূজোঁতে সখি

 শেষৰ পূজাত মোৰ প্ৰীতি কমি যায়!

ভয় হয়,কিজানিবা তোমাৰ মানসী-ছবি

 জঁয় পৰি যাব পালে পাষাণ পৰশ,

তেতিয়া যে মিলনৰ নাথাকে মাধুৰী আৰু

 নাপাম কোনোৱে পিব প্ৰেম-সুধা-ৰস!

নকৰিবা ভয় সখি প্ৰেমময় জগতত

 পৰাণে নুবুজে যদি পৰাণৰ মোল,

অলিয়া-বলিয়া হই ক’লীয়া ভোমোৰা আহি

 কাঁইটীয়া গোলাপৰ নিবিচাৰে ফুল

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

